
Таза металдардың әлбетте беріктігі мен технологиялық қасиеттері жоғары болмайды. Техникада әдеттегідей қорытпалар қолданылады. Қорытпалар дегеніміз, бірнеше элементтерді балқытумен алынған заттар. Қорытпа құрайтын элементтер немесе химиялық қосылыстар компоненттер деп аталады. Металдық қорытпалардың компоненттері тек металдар ғана емес, металл еместері де болуы мүмкін. Компоненттер санына байланысты қорытпалар екі қат, үш қат, т.с.с. болулары мүмкін. Компоненттердің өзара физикалық-химиялық әрекеттесулеріне байланысты қорытпаларда фазалар  құрылады,  олардың саны мен түрі қорытпаның күйін сипаттайды.
Фаза деп, белгілі құрамымен, қасиеттерімен, кристалдық тор түрімен сипатталатын және баска бөліктерден бет айырылымымен бөлінген қорытпаның біртекті бөлігін айтады.
Қорытпаларда мынадай фазалардың: 1) сұйық ерітінділер; 2) қатты таза металдар; 3) катты ерітінділер; 4) химиялық қосылыстар түзілуі мүмкін.
Сұйық ерітінділер түзейтін компоненттер сүйық күйінде бір-біріне әдеттегідей шексіз ерігіш келеді. Қатты күйінде компоненттердің түзетіндері: 1) механикалық қоспалар - екі немесе бірнеше таза компоненттердің қоспасы болып саналатын; 2) химиялық қосылыстар - қашан компоненттер өзара химиялык әрекетке түскенде; 3) қатты ерітінділер - қашан бір компонент еріткіш деп аталатын басқасында ерігенде пайда болатын.
Механикалық қоспалар көптеген екі затты қорытпалар кристалданғанда түзіледі, мысалы: Рв - Sв, А1- Cu. Металлографиялық талдау жасағанда тегістелген үлгіде механикалық қоспа түзейтін әр түрлі компоненттердің кристалдары көрінеді. Химиялық талдау да әр түрлі элементтерді көрсетеді. Рентген кұрылымдық талдау сондай қоспа түзейтіндердің кристалдық торларының екі түрін көрсетеді.
Химиялық қосылыстардың қасиеттері оларды түзейтін элементтердің қасиеттерінен өзгеше болады. Олар тұрақты балқу температурасында болады. Рентген құрылымдық анализ химиялық қосылыстар мен негізгі элементтер кристалдық торларының ұқсас еместігін көрсетеді. Химиялық қосылыстарда элементтердің атомдарының белгілі қатынасы сақталады, бұдан олардың кұрамын жай формула түрінде Аn Вm беруге мүмкіндік болады.
Қатты ерітінділердің химиялық анализі бірнеше элементтерді, ал металлографиялық пен рентген құрылымдық - біртекті түйіршіктер мен таза металдікіндей бір түрлі торды көрсетеді.
Қатты ерітінділер орын басу және ену болып ажыратылады. Орын басу қатты ерітіндісі еріткіштің біраз атомдарын оның кристалдық торында еритін компоненттін атомдарымен алмасуымен түзіледі.
Қорытпаның күй диаграммасы оның графикалық бейнелеу күйі болып саналады және қорытпадан элементтердің температурасы концентрациясына байланысты өтетін түрленулерді көрсетеді. Күй диаграммасы еркін энергияның химиялық жағдайында қорытпаның тұрақты, тепе-тендік күйлерін көрсетеді. Сондықтан бұл диаграмманы кейде фазалық тепе-теңдіктің диаграммасы деп  атайды.
Күй диаграммасы термиялық өңдеу тәртібін, құю өндірісінде, кысыммен өндеуде т.б. оптималдық температуралық аралықтарды анықтауға мүмкіндік береді.
Күй диаграммасын тәртіп бойынша эксперименттік жолмен тұрғызады. Оларды тұрғызу үшін термиялық әдіс қолданылады, оның көмегімен қорытпалардың қатаю және суыну қисық сызықтары алынады. Бұл қисық сызықтардағы түрлену жылуының күшті әсерінен пайда болған аялдамалар мен иіндер бойынша түрленудің температурасын анықтайды.
 
Таза компоненттерден механикалық қоспа түзейтін қорытпалардың күй диаграммасы
 
Екі компоненттер сұйық күйде шексіз ерігіш, бірақ қатты күйде ерімейді және химиялық қосылыстар түзбейді. Компоненттері: А мен В. Фазалары: L сүйық, А, В кристалдары.
Мұндай типті диаграммаға Рb-Sb қорытпасының күй диаграммасы мысал болады. Рb-Sb диаграммасы  термиялық   әдіспен   алынған   көптеген   суыну   қисықтарының негізінде тұрғызылады (51-сурет).

51-сурет-Қалыпты температурадағы Рb-Sb қорытпаларының к‰й диаграммасы, суыту қисықтары және ќұрылым жүйесі
 
 
Суыну ќисықтарының иілу мен аялдамасы нүктелерін аумалы деп атайды. Таза металдардың суыну қисықтарында бірден аумалы нүкте болады: қорғасын үшін 327, ал сурьма үшін 630° С. Таза металдардың құрылымы біртекті түйіршіктерден тұрады. 13% Sb және 87% РЬ болатын қорытпа да кристалдық тордың біреуіне ие болады. Сұйықтан бір уақытта кристалданатын ұсақ кристалдардың екі түрінін механикалық қоспасы эвтектика (эвtektik - ерекше оңай балқығыш) деп аталады.
Эвтектикалық қорытпаның микроқұрылымы қорғасын негізінде сурьманың кезектесетін бөлінділерінен тұрады. Күй диаграммасында эвтектика нүктесінің сол жағында орналасқан қорытпалар эвтектикаға дейінгі (0-13% Sb бар),     ал     оң    жағындағылары     (13-100% Sb бар) эвтектикадан кейінгі деп аталады.
5 % және 40% Sb бар қорытпалар температура аралықтарында қатаяды да, суыну қисық сызығында қатаюдың басталуы мен аяқталуына сәйкес екі аумалы нүктесі болады. Қатаю басталу сызығын құрайтын, нүктелердің геометриялық орнын ликвидус (латынша Liguidus - сұйық) сызығы деп, қатаю аяқталу сызығы солидус (латынша Solidus - қатты) сызығы деп атайды.

